
Y.B . DATUK RAIME BIN UNGGI [ TENOM ] minta MENTERI 

KEWANGAN menyatakan komitmen dan jaminan Kumpulan Wang 

Simpanan Pekerja (KWSP) bagi pelaburan luar negara dan setakat 

mana pelaburan luar negara memberikan pulangan dari segi 

keuntungan modal dan tukaran asing serta adakah menepati profil 

risiko pulangan pelaburan kepada pencarumnya.

JAWAPAN

Tuan Yang Dipertua,

Pendedahan pelaburan luar negara KWSP yang dibenarkan pada 

masa ini adalah sebanyak 32% (dengan julat antara 26% sehingga 

37%] daripada jumlah portfolio pelaburannya. Pelaburan luar negara



KWSP yang dimulakan sejak tahun 2006 secara keseluruhannya 

melibatkan lebih daripada 40 buah negara dan 25 mata wang asing. 

Selain dapat mengurangkan risiko konsentrasi di pasaran domestik 

dan memberi KWSP akses kepada kepelbagaian pelaburan yang 

berkualiti, pasaran luar negara didapati mempunyai kecairan yang 

lebih baik. Namun begitu, pelaburan domestik terus kekal penting dan 

merupakan bahagian utama dalam struktur pelaburan KWSP di mana 

saiz portto lio  pasaran dom estik secara konsisten m encatat 

peningkatan pada kadar 7% setiap tahun.

Butiran pelaburan yang spesitik seperti keuntungan dan kerugian 

dalam sesebuah syarikat, terutamanya yang masih dipegang oleh 

KWSP adalah maklumat sulit dan sensitit. Sebarang pendedahan 

maklumat berkenaan kedudukan pelaburan dalam sesebuah syarikat 

berpotensi mengakibatkan pergerakan harga pasaran yang tidak 

wajar dan memberi gambaran tidak adil kepada pelaburan tersebut.

KWSP sentiasa memantau syarikat-syarikat yang dilaburkan agar 

sentiasa memenuhi kriteria-kriteria pelaburan KWSP yang ketat 

seperti mempunyai 'tundamental' yang kukuh dan berupaya memberi 

pendapatan pelaburan yang stabil dalam jangka masa yang panjang. 

Bagi syarikat-syarikat yang menunjukkan kemerosotan prestasi 

kewangan yang berterusan serta pengurusan syarikat yang kekal 

lemah, KWSP akan mengurangkan atau melupuskan keseluruhan



pegangan dalam syarikat tersebut setelah analisa yang terperinci 

dilakukan.

Tan Sri Dato’ Seri Abd Khalid bin Ibrahim [Bandar Tun Razak] minta 

MENTERI PENGANGKUTAN menyatakan adakah Kementerian 

mempunyai cadangan membina atau menaiktarat pelabuhan di Utara 

Semenanjung seperti Pulau Pinang dan Langkawi di samping hasil 

analisis impak ke atas dasar maritim nasional, pelabuhan lain terutama 

dari Kuantan ke Lumut serta projek ECRL dan HSR sekiranya Terusan 

Kra direalisasikan.



JAWAPAN

Tuan Yang di-Pertua,

Pelabuhan-pelabuhan Persekutuan di antaranya Pelabuhan Pulau 

Pinang, Pelabuhan Klang, Pelabuhan Tanjung Pelepas, Pelabuhan 

Kuantan dan Pelabuhan Bintulu telah pun mempunyai pelan induk 

perancangan pembangunan yang merangkumi pembesaran pelabuhan 

serta pemodenan intrastruktur pelabuhan bagi meningkatkan singgahan 

kapal-kapal generasi baru dan menampung kapasiti pelabuhan.

Manakala, pelabuhan Teluk Ewa, Langkawi adalah merupakan 

pelabuhan khusus dalam mengendalikan kargo pukal, bahan mentah dan 

alatan gantian untuk kilang simen di Teluk Ewa, Langkawi. Pada masa ini 

pelabuhan Teluk Ewa tidak mempunyai keperluan untuk tujuan 

pembesaran dengan mengambil kira skala pengendalian kargo masih di 

peringkat minimum.

Untuk makluman Dewan yang mulia ini, Kerajaan tidak menerima 

sebarang pengesahan rasmi daripada mana-mana negara luar atau 

badan-badan antarabangsa berhubung rancangan pembangunan di 

Segenting Kra. Rancangan pembangunan berkenaan adalah 

memerlukan persetujuan bersama di antara Kerajaan Malaysia dan 

Thailand dan juga tertakluk kepada perundangan antarabangsa. Pada 

masa ini, Kerajaan sedang memperhalusi pelan-pelan mitigasi dan impak 

ke atas sektor pelabuhan negara sekiranya projek pembangunan di 

Segenting Kra dilaksanakan.

